
1. ՀՀ ֆինանսների նախարարություն

	Նախագծով կարգավորվում է ՀՀ կառավարության 30.09.2021թ. 1614-Լ որոշմամբ նախատեսված 2021 թվականին Վայոց ձորի մարզից առնվազն 600 տոննա քանակությունը նվազագույնը 230 դրամով Արենի տեսակի խաղող մթերող տնտեսավարող սուբյեկտին՝ մթերված խաղողի յուրաքանչյուր 1 կիլոգրամի համար 85 դրամի չափով սուբսիդավորման տրամադրման գործընթացը, ուստի Նախագծի վերաբերյալ բովանդակային առումով առաջարկություններ չունենք:
Միաժամանակ խմբագրական առումով հայտնում ենք հետևյալը.
1. Նախագծի N 2 հավելվածում անհրաժեշտ է ճշգրտել 1058 ծրագրի անվանումը, իսկ N 6 հավելվածի աղյուսակի Սուբսիդավորման ենթակա մթերվող խաղողի քանակ, տոննա տողում՝ ներկայացված մթերվող խաղողի քանակը (600 տոննա), քանի որ Նախագծով սուբսիդավորման ենթակա գումարը ներկայացվել է 1200 տոննայի հաշվարկով: 
2. Նախագծի N 3 հավելվածի վերնագրում փոփոխությունները և լրացումները բառերը փոխարինել փոփոխությունը բառով, իսկ N 4 և N 5 հավելվածների վերնագրերում «լրացումները» բառը փոխարինել «լրացումը» բառով, ինչպես նաև N 4 և N 5 հավելվածների «այդ թվում` ըստ կատարողների», «ՀՀ էկոնոմիկայի նախարարություն», «այդ թվում՝ ըստ ուղղությունների» տողերը փոխարինել «այդ թվում՝» տողով:
Միաժամանակ առաջարկում ենք Նախագծի հաստատմանը զուգահեռ նախաձեռնել Նախագծի N 7 հավելվածում ներառված նախագծային փաստաթղթերի մշակման ծառայությունների ձեռքբերման ընթացակարգ՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:
Հայեցակարգային իմաստով՝ խաղողի մթերման հետ կապված տարեցտարի կրկնվող խնդիրները լուծելու համար կարևորում ենք մթերողների և արտադրողների ասոցիացիաների ստեղծումը և կայացումը, ինչը թույլ կտա երկարաժամկետ առումով առողջ երկխոսություն իրականացնել երկու կողմերի միջև: Մեր կարծիքով Էկոնոմիկայի նախարարությունը կարող է էական դեր խաղալ այս և այլ ոլորտներում մասնագիտական ասոցիացիաների ստեղծման և կայացման գործում:

1-ին կետով ներկայացված առաջարկության հետ կապված տեղեկացնում ենք, որ փաստացի մթերվել է շուրջ 772 տոննա խաղող. Նախագիծը լրամշակվել է ըստ փաստացի արդյունքային ցուցանիշի, վերաբաշխումը իրականացվել է անհրաժեշտ սուբսիդավորման գումարի չափով՝ 102.0 մլն դրամի փոխարեն 65.6 մլն դրամ: Հարկ է նշել նաև, որ Նախագծով առաջարկվող «Կորոնավիրուսի (COVID-19) տնտեսական հետևանքների չեզոքացման  24-րդ միջոցառման շրջանակներում իրականացվող աջակցության տրամադրում» միջոցառման շրջանակներում ՀՀ կառավարության 30.09.2021թ 1614-Լ որոշմամբ իրականացվել է ժամկետի փոփոխություն, որի արդյունքում կանխատեսվող տնտեսումը վերահաշվարկվել է:



